ԱՄՓՈՓԱԹԵՐԹ

  «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Կառավարության որոշման նախագծի 
	1. Արդարադատության նախարարություն
	05.06.2024թ.

	
	N 01/27.1/21927-2024

	Դիտողություններ և առաջարկություններ չկան:
	Ընդունվել է

	2. Ֆինանսների նախարարություն
	17.06.2024թ.

	
	N 01/34-2/12534-2024

	Ուսումնասիրելով Ձեր 03.06.2024թ. N ՊՆ/01/5795-2024 գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը, որով առաջարկվում է անհայտ կորած զինծառայողների ընտանիքներին աջակցության տրամադրման ժամկետը երկարաձգել մինչև 2024թ․ օգոստոս ամիսը ներառյալ՝  հայտնում ենք, որ մեր իրավասությունների շրջանակներում առարկություններ չունենք:

Սակայն, հաշվի առնելով, որ ներկայացված որոշման նախագծով անհայտ կորած զինծառայողների ընտանիքներին սոցիալական աջակցության տրամադրումն ապահովելու համար անհրաժեշտ միջոցներն առաջարկվում է ներգրավել 2024 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին՝ առաջարկում ենք նախագիծը քննարկել վերջինիս հետ և հստակեցնել անհրաժեշտ միջոցների ֆինանսավորման աղբյուրը:

Միաժամանակ, հաշվի առնելով, որ ՀՀ կառավարության 10.12.2020թ. N 2001-Լ որոշման շրջանակներում Ադրբեջանի կողմից 27.09.20թ. սանձազերծված ռազմական գործողությունների հետևանքով անհայտ կորած զինծառայողների ընտանիքներին՝ յուրաքանչյուրին 300.0 հազար դրամ, 2020թ.-ից մինչ օրս տրամադրվել է 2.5 մլրդ դրամի չափով դրամական աջակցություն և շարունակվում է Նախագծով առաջարկվող գործընթացի տևականորեն երկարաձգումները՝ ՀՀ ֆինանսների նախարարության կողմից դեռևս 12.04.2024թ. N 01/34-2/7467-2024 գրությամբ առաջարկվել է քննարկել «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքով սահմանված գործընթացների շրջանակներում իրականացնելու նպատակահարմարության հարցը՝ նախաձեռնելով համապատասխան օրենսդրական փոփոխություններ, որի վերաբերյալ Սոցիալական նախարարական կոմիտեի 13.05.2024թ. կայացած նիստի օրակարգի 3-րդ հարցի ամփոփաթերթում ամրագրվել է հարցի շուրջ քննարկում կազմակերպելու վերաբերյալ Ձեր պատրաստակամությունը և մինչ օրս մեզ մոտ առկա տվյալներով որևէ առաջընթաց չի արձանագրված:

Հետևաբար, խնդրում ենք տրամադրել տեղեկատվություն՝ վերոհիշյալ գործընթացների շուրջ ՀՀ աշխատանքի և սոցիալական հարցերի նախարարության և այլ շահագրգիռ մարմինների միջև առկա քննարկումների և արդյունքների վերաբերյալ:
	Ընդունվել է ի գիտություն

ՀՀ օրենսդրությունն առանձին չի սահմանում «անհայտ կորած» հասկացություն, այդ կարգավիճակն իրավական առումով սահմանված է որպես դատական ակտով «անհայտ բացակայող» ճանաչվելու իրավական ռեժիմ, նշված օրենքում «անհայտ բացակայող ճանաչվելու» իրավական ռեժիմը «անհայտ կորած»բառերով փեխարինելու դեպքում խնդիրներ կառաջանան նաև «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 4-րդ մասի 2-րդ կետի հետ:

	3. Աշխատանքի և սոցիալական հարցերի նախարարություն
	04.06.2024թ.

	
	N ՆՄ/ԱԳ-2-4/18186-2024

	Ուսումնասիրելով գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը՝  հայտնում եմ, որ Աշխատանքի և սոցիալական հարցերի նախարարությունն առաջարկություններ կամ դիտողություններ չունի: 

Միաժամանակ, մինչև խնդրի հիմնարար լուծում գտնելը, առաջարկում եմ ժամկետները երկարաձգել 3 ամսով։
	Ընդունվել է
Ընդունվել է ի գիտություն
Նախարարական սոցիալական կոմիտեի նիստում քննարկման արդյունքներով նպատակահարմար չի գտնվել ժամկետների երկարաձգումը 3 ամսով:

	4. Կենտրոնական բանկ
	19.06.20242.

	
	N 15.1-07/220-24

	Դիտողություններ և առաջարկություններ չկան:
	Ընդունվել է

